
ஶ்ரீயமுநாஷ்டகம் 8

வ்ரஜாதி⁴ராஜ-நந்த³நாம்பு³தா³ப⁴-கா³த்ர-வந்த³நா-
நுலேப-க³ந்த⁴-வாஹிநீம் ப⁴வாப்³தி⁴-பீ³ஜ-தா³ஹிநீம் ।

ஜக³த்த்ரயே யஶஸ்விநீம் லஸத்ஸுதீ⁴-பயஸ்விநீம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 1॥

ரஸைக-ஸீம-ராதி⁴கா-பதா³ப்³ஜ-ப⁴க்தி-ஸாதி⁴காம்
தத³ங்க³-ராக³-பிஞ்ஜர-ப்ரபா⁴த-புஞ்ஜ-மஞ்ஜுளாம் ।

ஸ்வரோசிஷாதி-மஞ்ஜுளாம் க்ரு’தாஜநாதி⁴க³ஞ்ஜநாம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 2॥

வ்ரஜேந்த்³ர-ஸூநு-ராதி⁴கா-ஹ்ரு’தி³ ப்ரபூர்ண-மாநயோ-
ர்மஹா-ரஸாப்³தி⁴-பூரயோரிவாதிதீவ்ர-வேக³த: ।

ப³ஹி:ஸமுச்ச²லந்-நவ-ப்ரவாஹ-ரூபிணீமஹம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 3॥

விசித்ர-ரத்ந-ப³த்³த⁴-ஸத்தட-த்³வய-ஶ்ரியோஜ்ஜ்வலாம்
விசித்ர-ஹம்ஸ-ஸாரஸாத்³ய்-அநந்த-பக்ஷி-ஸங்குலாம் ।

விசித்ர-ஹைம-மேக²லாம் க்ரு’தாதிதீ³ந-பாலநாம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 4॥

வஹந்திகாம் ப்ரியாம் ஹரேர்மஹா-க்ரு’பா-ஸ்வரூபிணீம்
விஶுத்³த⁴-ப⁴க்திமுஜ்ஜ்வலாம் பரே ரஸாத்மிகாம் விது:³ ।

ஸுதா⁴-ஸ்ருதிம் த்வலௌகிகீம் பரேஶ-வர்ண-ரூபிணீம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 5॥

ஸுரேந்த்³ர-வ்ரு’ந்த³-வந்த்³யயா ரஸாத³தி⁴ஷ்ட²தே வநே
ஸதோ³பலப்³தி⁴-மாத⁴வாத்³பு⁴தௌக-ஸத்³ரஸோந்மதா³ம் ।

அதீவ விஹ்வலாமிவோச்சலத்தரங்க³-தோ³ர்லதாம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 6॥

ப்ரபு²ல்ல-பங்கஜாநநாம் லஸந்-நவோத்பலேக்ஷணாம்
ரதா²ங்க³-நாம-யுக்³மக-ஸ்தநீமுதா³ர-ஹம்ஸகாம் ।

நிதம்ப³-சாரு-ரோத⁴ஸம் ஹரே: ப்ரியாம் ரஸோஜ்ஜ்வலாம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 7॥

ஸமஸ்த-வேத³-மஸ்தகைரக³ம்ய-வைப⁴வாம் ஸதா³
மஹா-முநீந்த்³ர-நாரதா³தி³பி: ⁴ ஸதை³வ பா⁴விதாம் ।

அதுல்ய-பாமரைரபி ஶ்ரிதாம் புமர்த²-ஸாரதா³ம்
ப⁴ஜே கலிந்த³நந்தி³நீம் து³ரந்தமோஹமஞ்ஜரீம் ॥ 8॥

ய ஏதத³ஷ்டகம் பு³த⁴ஸ்த்ரிகாலமாத்³ரித: படே²த்
கலிந்த³-நந்தி³நீம் ஹ்ரு’தா³ விசிந்த்ய விஶ்வ-வந்தி³தாம் ।

இஹைவ ராதி⁴கா-பதே: பதா³ப்³ஜ-ப⁴க்திமுத்தமாம்
அவாப்ய ஸ த்⁴ருவம் ப⁴வேத்பரத்ர துஷ்டயாநுக:³॥

இதி ஶ்ரீமத்³தி⁴த-ஹரிவம்ஶ-சந்த்³ர-கோ³ஸ்வாமிநா விரசிதம்
யமுநாஷ்டகம் ஸம்பூர்ணம் ।

